
KORISNICI PIŠU... 
 

Bivšim prijateljima 
 

Dugih osam mjeseci razmišljam o vama, bivši prijatelji. Suviše dugo, 
suviše često, i pitam se šta je to s vama, gdje ste? 
Ponekad se sama na sebe naljutim što ne prestanem, što vas ne 
zaboravim. Ali kako da zaboravim? 
Zar vi možete? 
Mene ste prisilili da zaboravim kako izgleda moja trava, moje cvijeće, 
moje trešnje. Vi niste morali, vi ste sa svojom sabraćom sebi uzeli za pravo 
da uživate u tuđem, a bilo je kao vaše. 
Možeš li, Zorane Radmiloviću, braco mome mužu i kume mome sinu da 
uživaš u ljepoti mojih stotinu ruža od kojih je prvi cvijet iopnako redovno 
krasio tvoj dom? 
Možeš li da uživaš u prvim trešnjama koje nikada nisi propuštao? 
Možeš li, Miroslave Čuturilo, da opet sa uživanjem ložiš vatru za roštilj na 
zidiću ispred ruža koji smo zvali „šank“? 
Možeš li Budiša Dragojeviću, da ocijeniš, redovno pijan, kada si u kafani, 
a kad u mojoj bašti? 
Možeš li, Tijana Pikula, da piješ kafu iz mojih filjdžana, a da me se ne 
sjetiš? 
Možeš li, Maro Radmilović, kao nekad ući u moju kuću i gledati sve ove 
sitnice koje bi te morale podsjetiti da si nekad tu sjedila sa svojom 
prijateljicom? 
Možete li, najzad, svi vi, i još mnogo, mnogo drugih, gledati mojih trista i 
više zlatnih ljiljana, razasutih po travi kao dukati? 
Jeste li iskoristili ono ljekovito ljiljanovo ulje? 
Ili možda ne znate za šta se koristi? 
Ako ne znate, reći ću vam. 
Nezamjenjivo je u liječenju opekotina. Kad se pravovremeno upotrijebi 
sprečava nastanak plikova. Čak liječi i starije ožiljke na tijelu. Ali ni ono 
ne može izliječiti ožiljke na duši, bar ne moje. 
A imate li ih vi? Čime ih liječite? Možete li mirno spavati na mojim 
krevetima „na sprat“? Bude li vas ružni snovi? 
Možete li, možete li? 



   

  

Vi, dokazali ste, možete sve. 
A hoću li ja, poslije vas, umjesto s vama, kao nekada, moći da pogledam, a 
kamoli da uživam u svemu što mi je drago, što sam s ljubavlju stvarala za 
sebe i za vas, ali zajedno?  
Hoću li moći mirno da spavam, a da me ne progone vaši duhovi? 
Hoću li moći oprostiti? 
Mogu li? 
Smijem li? 

 

Tekst napisala korisnica Šaljić Đulsema u ratnom Sarajevu 

 

 

 

 

 

Vahida 

Teško ju je opisati lijepim riječima. Teško, jer ih nemam dovoljno, ali 

pokušaću. 

Na prvi pogled vrijedi kao milion dolara. S najljepšim osmjehom i zubima 

bijelim i sjajnim kao biseri. Razdragana i vesela, pokreće nas korisnike na 

pjesmu i ples. Njen glas je uvijek veseo i zvonak, a njene riječi mehlem za 

našu dušu. Gdje god se pojavi popravlja raspoloženje i nekako smo svi 

vesliji i vedriji. A kada je nema dan ili dva, jedva čekamo da se pojavi i 

svojom ljepotom i veselošću nam uljepša dan. 

Jedina joj je mana što ne nosi nešto markantno, crveno, oko vrata. Previše 

je lijepa pa me je strah da je ne ureknu. 

 

Tekst pripremio korisnik Mugdin Bešić 

 

 

 

 



 
 
 
 
 
 
 

Lovačke priče čika Nove 

U proteklom periodu, u lovištu „Lipnik“ lovačkog društva „Srednje“, na 
području Nišićke visoravni, ulovljena su dva divlja vepra čije su kljove, po 
vanjskom izgledu, jedinstven slučaj kakav do sada nije viđen na prostoru 
ex Jugoslavije.  

Ova informacija zvanično je potvrđena od strane slijedećih lovačkih 
Saveza – BiH, Hrvatska, Srbija, Crna Gora i Slovenija. Najveće zasluge za 
potvrdu ove informacije idu gospodinu Živku Rapaiću našem poznatom 
stručnjaku za lov. Ključnu ulogu u potvrdi navedene informacije imale su 
i fotografije ukrasno – začuđujučih kljova koje su dostavljene uvaženim 
odgovornim lovcima pomenutih saveza. 
Prvi odstrel vepra sa ukrasnim kljovama izvršio je iskusni i veoma 
uspješni lovac na divlje svinje Šaban Buljević, član LD „Srednje“. Vepar 
kojeg je odstrijelio težio je oko 150 kg i imao je visoko vrijedan ukrasni 
trofej. 
Drugi odstrel vepra, gotovo identičnih ukrasnih kljova izvršio je najstariji 
lovac, autor ovog članka, Novica Balgojević u oktobru 2018. godine, na 
području Nišića. Vepar kojeg je odstrijelio bio je težak oko 140 kg. 
Oba odstijeljena vepra, prema pričama mještana su, pored bogate hrane 
u šumi, noću uživali u obilnim zrelim plodovima heljde, zobi, pšenice, 
krompira i drugim plodovima poljoprivrednih posjeda tamošnjih 
zemljoradnika. 

Poznati i veoma uspješni poljoprivrednik i lovac Mirsad Balta, iz 
Kamenice, razgledajući kljove odstrijeljenih veprova, rekao je da je 
siguran da su ukrasne šare na kljovama nastale usljed ishrane veoma 
kvalitetnim plodovima heljde. 

Nadajmo se da će Lovačko društvo „Srednje“ i nadalje, u svom lovištu, 
uzgajati ovako vrijedne – unikatne trofeje, na čemu se svim lovcima tog 
Lovačkog društva može i treba uputiti iskrena čestitka – bravo lovci! 

Tekst pripremio Novica Blagojević 



   

  

POSJETE, AKTIVNOSTI, IZLETI…. 

Farbanje jaja – priprema za Uskrs i Vaskrs 

Povodom nastupajućih praznika Uskrsa i Vaskrsa korisnici centra uz 
druženje i zabavu farbali jaja. 
Tom prilikom ofarbano je 500 komada jaja. 

Svim korisnicima našeg centra, te njihovim porodicama, prijateljima koji 
proslavljaju Uskrs  i Vaskrs želimo sretne i blagoslovljene blagdanske 
dane. 

      

 

 

 

 

 



 
 
 
 
 
 
 

Sveštenik Jadran Danilović je posjetio centar povodom velikog 
hrišćanskog praznika Vaskrsa, te uputio najiskrenije čestitke. 

 

 

 

 



   

  

Mualime Medlisa IZ su za korisnike islamske vjere proučile bajramski 
Zikr, uz prigodne bajramske poklone za naše korisnike. 

    

 

Uposlenici Gerontološkog centra organizovali su zajednički iftar sa 
korisnicima ove ustanove koji su postili tokom mjeseca Ramazana. 

 



 
 
 
 
 
 
 

Učenici srednje ekonomske škole, sa nastavnim osobljem, posjetili su 
Centar i korisnike te izveli prigodan zabavi program.  

      

 

Centar su posjetili i članovi tamburaškog ansambla koji su za naše 
korisnike pjevali sevdalinke, stare tradicionalne pjesme i tako ih vratili u 
vrijeme njihove mladosti.  Pjesmi su se priključili i korisnici centra.     

 

 



   

  

Povodom Svjetskog dana muzike, koji se obilježava 21. juna, bh. pijanist 
Bartolomej Stanković je izveo djela za klavir 10 bosanskohercegovačkih 
kompozitora kao što su: Milan Prebanda, Milan Jeličanin, Vlado Milošević, 
Vojin Komadina, Josip Magdić, Asim Horozić, Samir Fejzić, Dražan 
Kosorić, Armen Škobalj i David Mastikosa. iz Zagreba.        

 

 

 

 
 



 
 
 
 
 
 
 

Aktivnosti za korisnike 
 

Dobitnici nagrada u nagradnoj igri Bingo. 
 

    
 
Dobitnicima čestitamo, a ostalima želimo više sreće drugi put! 
 
        
 

 
 
 
 



   

  

Smiješna strana 

Naušnica 

Suljo i Mujo krenuli u lov i nađu se na dogovorenom mjestu. Suljo, sa 

čuđenjem, zapazi da Mujo ima naušnicu, pa ga pita: „Jel ti ideš na koncert 

ili u lov, i od kad to nosiš naušnicu“?  

E, nosim je od kad je Fata našla u autu, pa sam morao reći da je moja! 

Pecanje 

Fata ispraća Muju na pecanje, pa mu kaže: „Mujo, ako šaran bude 

preskup, ti donesi štuku ili smuđa“! 

Tužni Mujo 

Mujo se žali Sulji: E moj Suljo, već je 10 godina kako nema moje Fate, a ja 

se i danas sjećam njenih zadnjih riječi“! Pa, šta ti je rekla? 

Rekla je: „Ne okreći tu pušku prema meni, idiote“!!! 

Zec šahista 

Pitali zeca koja mu je najveća želja u životu, a on im odgovorio da želi da 

nauči igrati šah. Zašto baš šah, upitaše. Pa zato da odmah pojedem lovca! 

Priroda 

Na jednom skupu tip upita ženu pored sebe: „Gospođo, da vi volite 

prirodu? Naravno, odgovori žena. To me čudi, jer se priroda, zaista 

ružno, poigrala s vama! 

Pripremio korisnik Novica Blagojević 

         

 

 


